
LA PRESCHENTAZIUN DA L'EMNA

M | dat differentas pussaivladads da
sutdivider il territori dal Grischun en
regiuns: la topografia, I'intschess idro-
grafic, il svilup istoric, las structuras
territorialas e politicas. Independen-
tamain da la varianta ch’ins tscherna,
sa preschenta il Chantun en ina varie-
tad surprendenta. Quella cumpiglia ina
vasta paletta natirala che s'extenda da las
vignas en il Signuradi sur ils glatschers e
pizs da 'auta muntogna fin als chasta-
gners en las valladas dal sid; ed ina mul-
tifariadad culturala che tanscha dal cha-
sté¢ daTarasp en l'ost dal Chantun finala
claustra da Mustér en il vest da quel.

Grischun dal Nord
Cun Arosa e cun Lai posseda il Grischun
dal Nord dus enconuschents lieus turis-
tics, ma el vegn caracterisi cunzunt da la
Val dal Rain Grischuna e da sias particu-
laritads istoricas.

La chapitala grischuna Cuira per ex-
empel ¢ daventada refurmada l'onn
1525. Sur sias chasas burgaisas da la go-
tica tardiva varga dentant tuttina or la se-
dia episcopala cun la catedrala ch’¢ circa
900 onns veglia. Da qua davent s'exten-
deva ina giada la pussanza da 'uvestg dal
Lai da Constanza fin al Vnuost.

Al vest da Cuira possedeva dentant er
I'Austria dals Habsburgais anc in pit-
schen bain signuril fin 'onn 1819: Ia fin
dal 15avel tschientaner era Razén arriva
sut 'influenza da 'evla imperiala; questa
evla da dus chaus sa preschenta anc oz sur
laltar da la baselgia
barocca da S. Maria.
Sper il chaste da Ra-
zén sa chatta la basel-
gia S. Gieri; ella pos-
seda la nav da basel-
gia medievala la pli ritgamain picturada
da la Svizra.

Al nord da Cuira ¢ percunter naschi
in vitg — per il Grischun in fatg dal tutta-
fatg atipic — pir il 19avel tschientaner:
Landquart ¢ sa sviluppa d’ina staziun da
duana e d’ina staziun da viafier (a partir
da 'onn 1858) rasantamain ad in lieu
d’industria, oz creschi ensemen cun Igis
e cun Zizers.

Ils vitgs da Malans, da Jenins, da
Maiavilla e da Flisch én dentant anc oz
independents; la viticultura ha limita qua
mintgamai la destructuraziun da la cun-
trada. Ina particularitad da quest usche-
numna Signuradi: en la veglia Republica
da las Trais Lias era il Signuradi vaira-
main ina regiun subdita che sa guverna-
va perd pervia da sia commembranza ad
ina da las Trais Lias gist er sezza.

Partenz, Tavau
«Ina muntada stippa e taissa che na pa-
ra betg da vulair terminar»: uschia
vegn descrit il viadi cun il tren da
Landquart tras il Partenz a Tavau en
Ienconuschent roman «Der Zauber-
berg» da Thomas Mann (1924). Il tra-
ject da viafier a Claustra (1889) e vina-
vant a Tavau (1890) ¢ il traject da via-
fier il pli vegl dal Grischun. El & vegni

construi sin liniziativa privata dal

o

Il Piz Bernina (a dretga) furma la muntogna la pli auta dal Chantun.

Las regiuns dal Grischun

In viadi tras il chantun da las 150 valladas

Cuira, la chapitala dal Grischun.

commerziant dals Pajais Bass Willem
Jan Holsboer.

Fin'onn 1950 vegniva dentant fatg il
viadi cun il tren main per motivs d’in via-
di romantic che per motivs medicinals:
Iaria da muntogna da Tavau dueva gidar
cunter la tuberculosa. Perquai n’han ins
betg construi a Tavau — cuntrari a San
Murezzan —'emprim hotels gronds, ma-
bain sanatoris.

Lanteriur vitg puril ha survegni in ca-
racter da citad tras 'uschenumna «Neu-
es Bauen»: ils tetgs plats che vegnivan
propagads da questa scola d’architectura
fan dapi 'onn 1961 part da las prescrip-
ziuns da construcziun per il center da Ta-
vau.

A la cuntrada alpina ¢ sa deditga l'ar-
tist Ernst Ludwig Kirchner; ma las mun-
tognas ¢n vegnidas rendidas accessiblas al
turissem gia avant sia mort, 'onn 1938.
La funiculara Tavau-Parsenn ¢ vegnida
messa en funcziun 'onn 1930, a partir da
I'onn 1934 tirava il runal al Bolgen sco
premiera mundiala ils skiunzs si per la
muntogna.

En il Partenz, che posseda cun la punt
dal Salginatobel (1930) da Robert Mail-
lart e cun la punt Sunniberg (1999) da
Christian Menn duas ovras d’art d’in-
schigneria ch’¢n enconuschentas sin
plaun internaziunal, n’¢ la Viafier retica
betg mo vegnida iniziada, mabain ella ha
er gi 1a si'ultima extensiun: davent da
Claustra maina dapil'onn 1999 il tunnel
dal Veraina — cun 19 kilometers il tunnel
da viafier a binaris stretgs il pli lung dal
mund — en 'Engiadina Bassa.

Engiadina Bassa,
Val Miistair, Samignun
In reservat per la natira, in patrimoni
mundial per 'umanitad — il Parc naziu-

nal svizzer e la Claustra da Miistair én
simbols da I’armonia tranter la natira e la
cultura en la Val Mistair ed en 'Engiadi-
na Bassa.

Questarmonia vegn cumplettada
geograficamain ed istoricamain tras il
Parc naziunal dal Stelvio che cunfinescha
cun la Val Miistair sco er tras las influen-
zas culturalas da ’Austria sin 'Engiadina
Bassa. Uschia daventa il Pass dal Fuorn
sco colliaziun tranter Zernez e Santa
Maria il center da la regiun da cunfin.
Tuttina én ils guauds vegnids runcads
qua anc durant tschientaners; quai per
exportar laina e per elavurar metal. Pir
Pavertura dal Parc naziunal 'onn 1914
ha protegi la natira muntagnarda cunter
ulteriuras intervenziuns.

In origin natiral ha tenor la legenda er
il segund simbol. Lonn 774 duai il retg
dals Francs Carl il Grond avair funda la
Claustra da Miistair (oz Patrimoni
mundial da I'Unesco) sco engraziament
ch’el ¢ vegni salva dala providientscha di-
vina or d’ina burasca da naiv. Ma il 16avel
tschientaner ¢ la refurmaziun vegnida in-
troducida en I'entira regiun, dentant cun
excepziun dal vitg da Miistair e da la
vischnanca da Tarasp sper Scuol, il cen-
ter da’Engiadina Bassa. Il Chaste da Ta-
rasp ¢ resta fin 'onn 1803 in contadi au-
striac e pia catolic.

In cas spezial € Samignun. Il vitg situd
al chantun il pli al nordost dal Grischun
¢ liber da dazi. Lanteriur territori d’alps
da I'Engiadina Bassa ¢ vegni recatolisa
durant il 18avel tschientaner na dal Tirol
ed ha survegni ina colliaziun da traffic
cun il Grischun pir 'onn 1912.

Engiadin’Ota, Bregaglia, Puschlav
Al nord il «playground» da I'Engia-
din’Ota, al sid il Puschlav mediterran ed
al vest la Bregaglia celestiala: il massiv dal
Piz Bernina, cun 4049 meters la munto-
gna la pli auta da las Alps Orientalas,
cunfinescha gist cun trais valladas a trais
differentas culturas.

En I'Engiadin’Ota ¢ sa sviluppa il
19avel tschientaner in «playground» tu-
ristic che permetta da pratitgar per'emp-
rima giada en Svizra disciplinas da sport
sco curling, skeleton u bob. Ina conse-
quenza da questa cumbinaziun dal spiert
da sport englais e dal spiert da piunier lo-
cal én stads ils gieus olimpics da 1928 e
da 1948 a San Murezzan.

En il Puschlav, pli al sid e da lingua ta-
liana, — dapi 'onn 1910 collia cun I'En-
giadina tras la viafier dal Bernina (oz Pa-
trimoni mundial da I'Unesco) — vegni
dentant vivi cun «calma e reserva», sco
ck’il scriptur Wolfgang Hildesheimer ha
formula. En il lieu principal Poschiavo na

vegn la cultura architectonica istorica
betg cumplettada, a partir dal’onn 1850,
cun hotels gronds, mabain cun villas
neoclassicisticas, construidas da pasti-
ziers e da cafetiers indigens ch’han fatg
fortuna a I'exteriur.

E la Bregaglia al vest dal Pass dal Mal-
ogia? Tranter la pizza aspra da la gruppa
dal Sciora ed in dals guauds da chasta-
gners ils pli gronds da 'Europa na sa
chattan betg mo vitgs pittorescs sco
Stampa u Bondo, qua ¢ er la sava vers il
tschiel. Uschia ha almain vis il pictur
Giovanni Segantini il vitg sulegliv da
Soglio che penda sur la vallada che furma
la patria da I'enconuschenta famiglia
d’artists Giacometti.

Grischun Central

Ils pass dal Giiglia e da 'Alvra mainan
bain tuts dus da Casti en 'Engiadina, las
valladas avant ils pass sa preschentan pe-
ro dal tuttafatg differentas: en la Val
d’Alvra pon ins viver la romantica da la
viafier, il Surses percunter vegn caracteri-
si tras baselgias baroccas dal temp da la
cuntrarefurmaziun, tras lieus turistics sco
Savognin, da 'imposant chast¢ da Riom
che deriva d’ina curt roiala sco er dal Lai
da Murmarera (1954, I'emprim lai da
fermada en I'Europa cun in rempar da
terra).

Colliadas vegnan las dus valladas perd
tras il parc da la natira Ela ch’¢ cun passa
500 kilometers quadrat il pli grond da
quel gener en Svizra e chenserra cun il
Piz Ela (3338 m) ed il Piz Kesch (3418
m) duas muntognas marcantas.

Listorgia culturala sa cumprima en il
Grischun Central perd gia al nord da
Casti en furma d’in ensemble d’istorgia
culturala singular amez la natira: la basel-
gia cun trais apsidas Son Peder a Mistail
dal 9avel tschientaner tempriv passan ins
gia dapi il 1903 cun la viafier da 'Alvra.
Gist giusut sa chatta il mir da fermada en
artg dal Lai da Solas ch’¢ 61 meters aut e
3 km lung ed ¢ vegni erigi 'onn 1986.

La viafier da I’Alvra represchenta
quell’armonia da cultura e natira sco part
dalierta culturala mundiala da 'Unesco
«Viafier Retica Alvra/Bernina»: uschia
s'integreschan il renuma viaduct da la
Landwasser avant Filisur ed ils tunnels a
spirala tranter Bravuogn e Preda, malgra
lur caracter da tecnica d’inschignier, en
moda ordvart estetica en la cuntrada cul-
turala.

Regiun Viamala,
Val Mesauc, Calanca
«Nus construin ina gronda via militara;
ella duai daventar ina da las vias las pli
curtas e las pli bellas tranter la Germania

e I'Ttalia»: 'onn 1818 ¢ la Regenza gri-
schuna sa mussada magari persvadida da-
vart la colliaziun da Cuira cun Bellinzo-
nasur il Pass dal San Bernardin. Tschintg
onns pli tard era la via terminada, ils 120
kilometers pudevan vegnir traversads us-
sa en in viadi da 28 uras.

Il Grischun possedeva pia si’emprima
transversala da las Alps: per lung dal Rain
Posteriur manava la via sper ils chastels
da la Tumleastga, tras la chavorgia da la
Viamala, tras la Val Schons da lingua ru-
mantscha e tras il Valragn cun ina popu-
laziun gualsra, alura vinavant sur il Pass
dal San Bernardin en la Val Mesauc da
lingua taliana.

A medem temp ¢ er vegnida construi-
da la via sur il Pass dal Spleia. Ella ¢ ve-
gnida finanziada dal reginam lumbard-
venezian che na vuleva betg laschar sa
stuschar da la vart dals vischins Tessin e
Piemunt.

Ils vegls vitgs da sauma Tusaun e
Spleia han gi in grond success. Ma 'onn
1882 ha I'avertura da la viafier dal Gott-
ard fatg ina fin andetga cun il traffic sur
ils pass. Lonn 1967 ¢ l'istorgia dal trafhic
da transit vegnida cumplettada cun
Pavertura da la via directa tras il tunnel
dal San Bernardin.

Vias romanas, chastels, punts che da-
teschan dal temp modern tempriv, ma-
letgs istorics da vitgs e construcziuns
d’inschigneria modernas (punts da
Christian Menn e da Jiirg Conzett) illu-
streschan oz la cuntinuitad da l'istorgia
culturala da la regiun.

Mintgatant maina dentantina puntu
ina via er en quietas vals da muntogna sco
Avras (val laterala dal Schons) ubain Ca-

lanca (val parallela al Mesauc).

Surselva

Da las funtaunas dal Rain Anteriur al
Pass da I'Alpsu fin a la Ruinaulta sut
Flem: ’element caracteristic da la Sursel-
va ¢ il Rain Anteriur. Quest flum vegn
alimenta dals afluents da las vals latera-
las meridiunalas sco la Lumnezia, la Val
S. Pieder, la Val Stussavgia e la Val Medel
— sche las auas na vegnan betg gist rete-
gnidas d’in dals indesch gronds mirs da
serra.

Flem, Glion e Mustér én ils lieus ils pli
gronds da la Surselva—ed a medem temp
er ils lieus d’origin dal turissem, da la de-
mocrazia tempriva e da la cardientscha.

A Flem han ins pudi pendular a par-
tir da 'onn 1945 cun 'emprima sutgera
accuplabla dal mund sin ’Alp Foppa; oz
furman las 28 telefericas da Flem, Laax e
Falera in dals territoris per il sport d’en-
viern colliads ils pli gronds dal Grischun.
Il superlativ per propi ha dentant tut au-
tras dimensiuns: la bova da Flem, la bo-
va alpina la pli gronda insumma, ha ma-
naavant 10 000 onns bunamain 12 kilo-
meters cubic crappa en la val, il Rain ¢
saccumula per kilometers ed ha la finala
furma la Ruinaulta.

Glion ¢ daventa gia baud in center po-
litic: Ponn 1524 én ils Grischuns sa dads
I'emprima constituziun a Glion. Il stadi
antecessur dal Grischun cun sia structu-
ra communala, la Republica da las Trais
Lias, ha existi fin 'onn 1798.

La claustra da Mustér ha inizid —a par-
tir da 'onn 750 — lurbarisaziun da
l'uschenumnada Desertina (cuntrada
selvadia) e la derasaziun da la cardien-
tscha cristiana er en la part superiura da
la vallada. Tuttina ¢ sa mantegnida en
Surselva — cun il lieu da cult precristian
da Falera—I'installaziun da megalitsla pli
gronda da la Svizra.

La preschentaziun:
Dossier «Las regiuns dal chantun Gri-
schun».

